
 

https:// journalss.org/index.php/luch/                                    Часть-59_ Том-4_Декабрь-2025 83 

BIOGAZ QURLMALARINING HAJMIY O‘LCHAMLARI 

 

Xalilov Jahongir Mansur o’g’li- Buxoro davlat texnika universiteti dotsenti 

Jalliyev Javoxirbek Beshimovich- Buxoro davlat texnika universiteti 

magistranti  

 

Annotatsiya: Maqolada bugingi kunda biogaz olish qurilmalarida 

qo’laniladigan vositalar va ularning turlari qayta tiklanuvchi energiya manbalarida 

tutgan o’rni haqida malumot keltirilgan. 

Kalit so’zlar: Biogaz, oziq-ovqat, oqova suvlari, organik chiqindilar, 

tiklanuvchi energiya, mustahkamlig, namlik.  

Respublikamizda biogaz qurilmalarining samaradorligini oshirish, biomassa 

energiyasidan foydalanish imkoniyatlarini kengaytirish, energiya tejamkor 

texnologiyalar asosida takomillashgan biogaz olish qurilmalarini amaliyotga joriy 

etish yuzasidan keng qamrovli chora-tadbirlar amalga oshirilib, muayyan natijalarga 

erishilmoqda. O‘zbekiston Respublikasining 2019 yil 21 mayda qabul qilingan 

“Qayta tiklanuvchi energiya manbalaridan foydalanish to‘g‘risida”gi Qonunida [1] 

“...mamlakatning energetika xavfsizligini mustahkamlash, yoqilg‘i energetika 

balansining qayta tiklanuvchi energiya manbalaridan foydalangan holda elektr, 

issiqlik energiyasi va biogaz ishlab chiqarishga doir qismini diversifikatsiyalash...” 

ustuvor vazifa sifatida belgilab berilgan. Shuning uchun, biogaz olish 

qurilmalaridagi dastlabki ishlov berish ishchi jihozlarining optimal parametrlarini 

asoslash dolzarb ilmiy-texnik vazifa hisoblanadi. 

Biogaz qurlmalari hajmi jihatidan: 

1. Kichik biogaz qurlmasi (5...200 m3) keng tarqalgan turlaridan biri 

hisoblanadi. [2, 3]. 

2. O‘rta hajmdagi biogaz qurlmasi (200...1000 m3), asosan, kichik va o‘rta 

kattalikdagi fermalarda o‘rnatiladi [4, 5]. 

3. Yirik hajmlisi 1000...10000 m3 bo‘lib, asosan oziq-ovqat sanoati organik 

chiqindilarini qayta ishlashga mo‘ljallangan [6, 7 ]. Bunday energetik qurilmalar 

shahar oqova suvlari, oshxona chiqindilari hamda alohida energetik ekinlarni 

yetishtirib, ular aralashmasida ishlatiladigan qurilmalar hisoblanadi [8]. 

Texnologik jarayonni tashkil qilish usullari: Xo‘jalikda organik 

chiqindilarning yig‘ilish vaqti va miqdori bo‘yicha: 

a) davriy; 

b) uzliksiz ishlovchi biogaz qurulmalarga bo‘linadi. 

Davriy uslubda ishlovchi qurilmalar oddiy idish ko‘rinishida bo‘lib, ayrim 

holatlarda isitish tizimiga ega bo‘ladi. Uzluksiz usulda ishlovchi qurilmaning 

sxemasi 1.1-rasmda keltirilgan. Bunday qurilmalar pog‘onalanmagan bo‘lsa, oddiy 

uslubda ishlovchi qurilmalar kabi ishlaydi. 

 

1.1-rasm. Uzluksiz usulda ishlovchi biogaz qurlmalarining tipik sxemasi. 

Organik chiqindilarga davriy ishlov berish qurilmalari aniq bir muddatlarda, 

belgilangan hajmda, katta miqdorda organik chiqindilar to‘planib qoladigan joylarda 

o‘rnatiladi. 

Organik chiqindilarga uzliksiz ishlov berish biogaz qurlmalari aniq bir 

muddatlarda, belgilangan miqdorda, doimiy yoki vaqti-vaqti bilan kundalik yoki 

ma’lum kunlarda to‘planib qoladigan organik chiqindilarga qayta ishlov berish 

joylarida qo‘llaniladi [9, 10, 11]. 

Sohada olib borilgan tadqiqotlarning tahlillarida ko‘rib chiqilganidek, 

dastlabki tayyorlash qurilmalari biogaz qurlmaining organik chiqindilarga metanli 

qayta ishlash texnologiyalarining va ularni amalga oshiruvchi jihozlarining afzallik 

hamda salbiy tomonlari borligini ko‘rsatdi. Organik chiqindilarni anaerob qayta 

ishlov berish uchun yuklash oldidan faqat namlikni inobatga olish va ularning 

tayyorlash vaqtida uzoq turib qolishi, biogaz qurlma hajmining dastlabki 

tayyorlanayotgan kundalik miqdorni organik massa hajmlariga moslanmasligi, ko‘p 

tarkibli organik chiqindilarning biogaz qurlmasidagi metanogenezini rostlash uchun 

yuklanadigan birlamchi mahsulotlarni ishlatish, biogaz olish miqdori va iqtisodiy 

samarador bo‘lgan texnologiyalari hamda qurilmalariga ehtiyoj yuqori ekanligini 

ko‘rsatadi. 

